PLAN DE CALIDADE TURISTICA

Programa de axudas ó sector turístico para a mellora da calidade dos servicios.

DEFINICIÓN

TURISMO DE VIGO pon en marcha o Plan de Calidade Turística, que pretende profundizar na mellora da calidade dos servicios turísticos que se ofrecen na cidade.

Este ano 2003, “Ano Europeo das persoas con discapacidade”, a Concellería de Turismo quere centrar este plan de calidade turística no turismo accesible, no turismo para todos/as. 

A accesibilidades turística se basa no fundamento de que as persoas son os auténticos protagonistas da experiencia turística. En Europa hai 50 millóns de persoas con discapacidade (3 millóns en España) constituindo un segmento de mercado que crece anualmente, e o 80% dos equipamentos turísticos españois presentan carencias para prestar servicios en condicións normais ás persoas con discapacidade ou movilidade reducida. As persoas con discapacidade ou movilidade reducida, cun perfil non moi diferente das persoas sin discapacidade, presenta tendencias de consumo turístico que poden mellorar a competitividade dun destino ou empresa turística: fan viaxes ó longo de todo o ano polo que contribúen a diminuir a pronunciada estacionalidade da actividade turística, tenden a hospedarse en hoteis de calidade tendendo a reservar as vacacións con bastante antelación e presentan un alto nivel de fidelización cando se lles presta un servicio adaptado ás súas necesidades.

O obxectivo principal é incidir na competitividade dos establecementos turísticos vigueses, de xeito que se diferencien pola oferta dun producto de calidade, provocando a diversificación e o enriquecemento da oferta turística, incrementando a calidade do destino, adecuando o producto ás novas tendencias. O turismo accesible concebiuse dende ós inicios como aquel que garantiza o uso e disfrute do turismo ás persoas que padecen algunha discapacidade física, psíquica ou sensorial.

A Asamblea xeral da Organización Mundial de Turismo, na súa resolución 406 (XIII), artigo 7 do código ético mundial para o turismo fala de “o dereito 

aberto por igual a todos os habitantes do planeta (...) e non se porá obstáculo ningún”.

Así mesmo, o Plan de Calidade Turística da Concellería de Turismo pretende impulsar o desenvolvemento de accións conducentes á mellora dos servicios que se prestan nos negocios vencellados ó sector turístico (hoteis, hostais, restaurantes, cafeterías, bares, comercios e asociacións sen ánimo de lucro). Coa concesión destas axudas económicas persigue complementar as  melloras globais  que estas empresas decidan poñer en marcha, conducentes ó cuidado de aspectos do servicio fácilmente recoñecibles e moi directamente percibidos polo turista.

Este Plan de Calidade Turística pretende a mellora da competitividade turística da cidade de Vigo e a súa sostenibilidade económica, social, medioambiental, etc.

OBXECTIVOS

O Plan prevé subvencións para o aumento da calidade dos servicios turísticos, mellora do medio urbano e natural do municipio, ampliación e mellora dos espacios de uso público dos establecementos, posta en valor dos recursos turísticos, creación de novos productos, promoción da oferta comercial como elemento de atracción turística co obxecto de conquerir a desestacionalización do turismo e para o aumento do gasto medio por turista, e fomenta-lo asociacionismo e promocionar actividades que impliquen a proxección da calidade no exterior e específicamente o traballo encaminado a conquerir uns servicios turísticos para todas/os, accesible, que non discrimine pola condición de discapacitado ou de sufrir movilidade reducida temporal ou definitiva.

O Plan de Calidade Turística establece unha liña de subvencións ó sector coa finalidade de establece-lo marco necesario para acadar a sensibilización e promoción da cultura da calidade entre os axentes do sector turístico, o apoio a iniciativas empresariais que pretendan implantar sistemas de calidade nos establecementos do sector.

Este ano se fai unha aposta polo turismo para todos, un turismo accesible con catro obxectivos básicos de gran beneficio para o turismo da cidade, o aumento da cota de mercado, mellora da imaxe da cidade, o multicliente e a desestacionalidade.  

SUBVENCIONS DO PLAN DE CALIDADE TURISTICA

Unha das principias accións que se desenvolverán dentro do Plan de Calidade Turística consistirá na convocatoria dun programa de subvencións dirixidas ós negocios vencellados ó sector turístico legalmente establecidos no término municipal de Vigo, así como aquelas asociacións sen ánimo de lucro, que desenvolvan actividades de promoción da cidade e de atracción para o turismo. Estas subvencións pretenden contribuir a  incentiva-los proxectos de mellora, dinamización, remodelación ou formación integral do persoal que decidan poñer en marcha estes empresarios ou asociados.

PRIMEIRA.- BENEFICIARIOS.

Terán a consideración de beneficiarios das subvencións as persoas físicas ou xurídicas que sexan titulares de establecementos turísticos (hoteis, hostais, cafeterías, bares, restaurantes, etc.), que estean en posesión da correspondente licencia municipal para o exercicio da actividade e as asociacións sen ánimo de lucro, que desenvolvan actividades para a promoción da cidade e/ou actividades para a atracción de turistas.

SEGUNDA.- RÉXIME XURÍDICO

As subvencións acollidas no Plan de Calidade Turística, a tramitación do expediente de concesión, o procedemento de selección, o réxime de outorgamento, as obrigas do beneficiario e as causas da súa extinción rexense pola:

1.- Lexislación básica do Estado (artigo 170.2 da LRHL)

2.- Lei Xeral Presupostaria, arts. 81 e 82 e Real Decreto 2225/1993. 

2.- Lexislación da Comunidade Autónoma.

3.- Con carácter supletorio, en ausencia de lexislación da Comunidade Autónoma, pola lexislación estatal non básica (artigo 59 do RD. 500/1990)

4.- Normas que aprobe este Concello: Regulamento de subvencións aprobado polo Pleno da Corporación de data 30 de novembro de 1988, Bases de execución do orzamento e Bases específicas contidas na presente convocatoria.

TERCEIRA: ORZAMENTO:

1.- A contía global das axudas non poderá exceder de 90.151,82€ e serán concedidas con cargo ás partidas orzamentarias 75104700000 e 75107700000, do orzamento xeral do Concello para o ano 2003.

2.- Do total do presuposto previsto, 30.050,61€ corresponderán a subvencións correntes a entes privados e os 60.101,21€ restantes a subvencións de capital.

3.- Cada subvención, individualizada por beneficiario, será estudiada e aprobada en función da importancia do proxecto presentado, segundo o baremo que figura no apartado sexto. En todo caso, a contía máxima da axuda por proxecto será de 3.005,06€. 

3.- Os proxectos que se presenten deberán ser dunha contía superior a 601,01€ 

CUARTA.- CONCEPTOS SUBVENCIONABLES

SUBVENCIONS CORRENTES

Con cargo ás subvencións correntes a entes privados e por unha contía máxima de 30.050,61€ poderán presentarse á presente convocatoria ás os proxectos que persigan os seguintes fins:

1) Actividades de dinamización nas rúas. Subvencionarase dentro deste concepto todas aquelas actividades, que contribúan á dinamización das rúas: cine, actividades infantís, actuacións en directo, exposicións, artesanía nas rúas,  etc.

Entrarán dentro deste apartado todas aquelas actividades culturais ou de ocio que se organicen nas rúas e que resulten de especial interés para os visitantes e turistas.

O beneficiario  terá  á obriga de incluir o logotipo de Turismo de Vigo e do Plan de Calidade Turística  en todo o material de publicidade e promoción das actividades.

2) Edición de material publicitario co gallo de promocionar as actividades de dinamización nas rúas. A asociacións sen ánimo de lucro  deberán presentar un boceto ou maqueta do folleto, que deberá ser aprobado previamente pola Concellería. En todo o material que se edite deberá ser incluido o logotipo de Turismo de Vigo e a identificación do Plan de Calidade Turística.
3) Edición de guías de accesibilidad turística sectoriais.
4) Subvencións á organización de xornadas, conferencias, charlas-coloquio, que incidan directamente na formación do sector turístico.

5) Subvencións á organización de conferencias, charlas e xornadas sobre turismo accesible.

6) Subvencións para o  Programa “Vigo en Nadal”, para calquera iniciativa  que faga Vigo máis atractivo turísticamente na época do Nadal (decoración de fachadas, decoración de rúas con motivos especialmente orixinais ou novidosos, programas de actividades nas rúas, decoración de balconadas, etc.)

7) deseño e implantación de rutas turísticas accesibles a persoas con discapacidades.

8) Sinalización de sendeiros e rutas de interese turístico (rutas monumentais, comerciais, etc.), por parte de asociacións ou colectivos. Dotación de servicios para este tipo de atractivos turísticos naturais. A sinalización turística deberá incluir, en todo caso, o logotipo da Concellería de Turismo e do Plan de Calidad Turística en lugar visible. A proposta e proxecto de sinalizacion deberá ser, en todo caso, previamente aprobado polos servicios municipais correspondentes.

9) Promoción da nosa gastronomía: Formarán parte deste apartado todas aquelas actividades conducentes á promoción dos productos típicos da nosa gastronomía: degustacións, promoción a prezos especiais de productos típicos en determinadas zonas co culto ás tradicións na súa forma de preparación, creación de circuitos turísticos vencellados á gastronomía, rutas de tapeo, recuperación de recetas tradicionais, etc. 

Tamén se poderá presentar un único proxecto consensuado entre un grupo de empresarios da mesma zona. 

Neste apartado, os establecementos terán a obriga de incluir o logotipo de Turismo de Vigo e a identificación do Plan de Calidade Turística en tódalas iniciativas publicitarias.

10) Supresión de barreiras idiomáticas para o turista: traducción das cartas a distintos idiomas, traducción dos avisos e carteis informativos, explicación en diversos idiomas do contido das cartas –coa conseguinte descrición dos platos típicos-,datos de conversión das principias moedas estranxeiras da lista de prezos, etc. Inclusión logotipo turismo de Vigo e identificación do Plan de Calidade Turística.

11) Asistencia a cursos de formación para o persoal do establecemento que facilite o trato co turista: cursos de idiomas, cursos de atención ó público,  etc. Neste apartado , deberán aportarse os datos e características do curso. Os datos de custo/hora/alumno, profesorado, centro no que se impartirá o curso, características técnicas do centro docente, etc. Asimismo, para a xustificación posterior da subvención, ademais da factura, deberá aportarse certificación ou diploma acreditativo de asistencia do centro. 

12) Asistencia e oranización de cursos de formación de accesibilidad turística en establecimentos turísticos. 

SUBVENCIONS DE CAPITAL

Poderán optar a estas axudas por unha contía máxima de 60.101,21€ aqueles proxectos que persigan os seguintes fins:

1) Rehabilitación de fachadas dos establecementos turísticos: restaurantes, bares, cafeterias, hoteis.

2) Adquisición de mobiliario de terrazas: sillas, mesas e sombrillas.

3) Subvencións para a supresión de barreiras arquitectónicas en establecementos turísticos (hoteis, restaurantes, cafeterías, bares) e outras facilidades para as persoas con minusvalías (servicios adaptados para minusválidos, accesos).

4)  Subvencións para reformas ou locais de nova creación, que supoñan pola súa singularidade arquitectónica ou pola innovación do producto que se comercializará un atractivo e un reclamo para o turista.
Valorarase nestes proxectos a súa especial incidencia na imaxe que o turista percibe da cidade.

QUINTA.- CONCESIÓN DAS SUBVENCIONS

1.- A concesión das subvencións quedará supeditada ó interese turístico do proxecto.

2.- Os establecementos deberán cumplir os requisitos esixidos pola normativa turística de aplicación.

SEXTA: CRITERIOS DE AVALIACION

1.- As subvencións outorgaranse baixo os principios de publicidade, concorrencia, e obxectividade, garantindo a transparencia das actuacións administrativas.

2.- Dado o obxectivo do Plan de Calidade deste ano 2003, que está especialmente dirixido ó turismo accesible e tendo en conta que o proxecto de subvencións pretende fomentar o impacto na imaxe positiva que o turista percibe da cidade, a baremación das subvencións farase tendo en conta os seguintes criterios:

a) Por cada proxecto vencellado ó turismo accesible: eliminación de barreiras arquitectónicas en establecementos turísticos, organización de programas de formación específica de accesibilidade turística, edición de guías de accesibilidade turística, organización de xornadas, conferencias sobre turismo accesible, implantación de rutas turísticas accesibles para persoas con discapacidade, etc. : 50 puntos para aqueles investimentos superiores a 6.000€; os investimentos inferiores a eta contía serán baremados de forma proporcional, dentro deste apartado.

b) Por cada proxecto que supoña a adquisición de mobiliario de terrazas unificado: sillas, mesas, sombrillas, sen publicidade: 50 puntos, para investimentos superiores a 3.000€; os investimentos inferiores se baremarán proporcionalmente dentro deste apartado.

c) Por cada proxecto de rehabilidación, reforma ou limpeza de fachadas de establecementos turísticos, ou en entornos turísticos: 50 puntos, para aqueles investimentos superiores a 6.000€; os investimentos por contía inferior á mencionada, se baremarán de forma proporcional.

d) Por cada proxecto que supoña a dinamización directa do sector turístico ou comercial (organización de eventos, galas, actuacións, etc.), así como a mellora da imaxe da cidade como destino turístico ou de compras, que contribúa a facer a cidade máis atractiva como destino: 50 puntos, para aqueles investimentos ou gastos superiores a 6000€; os proxectos por cotías inferiores, se baremarán proporcionalmente:

e) Por cada proxecto que supoña a organización de actividades de dinamización nas rúas ou zonas da cidade: cine, actividades infantís, actuacións en directo, exposicións, etc. : 35 puntos para os investimentos superiores a 3.000€, os proxectos por contías inferiores se baremarán proporcionalmente.

f) Por cada proxecto que implique a consolidación dun producto turístico de calidade ou a implantación dun novo producto turístico: 25 puntos, por cada proxecto superior a 3.000€, os de contía inferior se baremarán proporcionalmente.

g) Por cada proxecto que supoña un impacto positivo nunha determinada zona da cidade ou nun determinado sector vencellado ó turismo, que contribúa á distinción da cidade ou do sector pola súa “excelencia” ou singularidade: 25 puntos, para investimentos ou gastos superiores a 3.000€, os inferiores se baremarán proporcionalmente.

h) Por cada proxecto que se encadre en calquera dos  demais conceptos subvencionables previstos na cláusula cuarta das presentes bases: 25 puntos , para proxectos superiores ós 3.000€; os investimentos inferiores a esta contía se baremarán proporcionalmente.

 PROCEDEMENTO

 SÉTIMA: SOLICITUDES, DOCUMENTACIÓN E PRAZO.

1.- As solicitudes das axudas reguladas na presente convocatoria presentaranse por duplicado no Rexistro Xeral do Concello no impreso habilitado para tal fin ou ben por calquera dos medios previstos no artigo 38.4 da Lei de Réxime Xurídico das Administracións Públicas e do procedemento administrativo común e axustarase ó modelo que se achega no ANEXO 1º destas bases. As solicitudes dirixiránse á Concelleira de Turismo,  achegando a seguinte documentación:

· Declaración expresa/responsable sobre a concesión ou solicitude doutras axudas públicas ou privadas para o mesmo fin, indicando o importe e entidade concesionaria.

· Declaración expresa responsable de compromiso de financiamento da parte de investimento non subvencionada.

· No caso de que o investimento xa estivese realizado, declaración expresa responsable de que o investimento ou actividade se realizou a partir do 1 de xaneiro de 2003. Os proxectos anteriores a esta data non serán obxecto de subvención.

· Memoria descritiva do investimento a realizar, sendo imprescindible a inclusión do presuposto desglosado por partidas, e no que figurará o prazo previsto para a execución e desenvolvemento deste investimento. As facturas xustificativas do investimento realizado non poderán responder a conceptos distintos dos presentados no seu día no presuposto do proxecto.

· No caso de que a propiedade non corresponda ó solicitante da axuda, deberá acompañar título que o acredite como explotador ou arrendatario. No caso de que o contrato de arrendamento non autorice a realización das obras previstas no proxecto, deberá achegarse autorización expresa do propietario do establecemento.

· Se se actúa por representación, ésta deberá acreditarse mediante calquera medio admitido en dereito ou mediante poder bastanteado.

· código de identificación fiscal (CIF).

· -Certificación expedida pola Tesourería municipal ou copia compulsada que acredite que o solicitante está ó corrente nas súas obrigas fiscais co Concello. Non se admitirá como certificado o impreso de solicitude do mesmo.

· Certificación de estar ó corrente nas obrigas fiscais coa Axencia Tributaria, segúndo a Base 38ª e o art. 81.7 LGP.

· -Certificación ou copia compulsada que acredite que o/a solicitante está ó corrente nas súas obrigas fiscais fronte á Tesourería Territorial da Seguridade Social, se non existise a obriga de contribuir á mesma, substituirase o certificado oficial por unha declaración xurada asinada polo/a solicitante.

· -Certificación ou copia compulsada que acredite os datos da entidade bancaria, titular da conta e número de conta do/a benefificario/a só no caso de seren os soliciantes persoas físicas.

· Copia compulsada da correspondente licencia municipal da actividade.

2.- A presentación da solicitude implica a aceptación das bases e obligacións establecidas na presente convocatoria.

3.- A Concellería de Turismo resérvase o dereito de esixir toda canta documentación estime necesaria en cada actuación concreta.

4.- O prazo de presentación de solicitudes rematará o día 1 de setembro de 2003. As solicitudes poderán ser presentadas dende o día seguinte á data de publicación do anuncio de convocatoria na prensa local e no taboleiro de anuncios do Concello.

OCTAVA: DOCUMENTACIÓN

1.- No caso de que a información presentada non reunise os requisitos esixidos o/a interesado/a será requerido para que no prazo de 10 días hábiles dende a recepción da notificación corrixa, subsane ou incorpore aqueles documentos que sexan necesarios para a concesión da subvención. De non ser así desestimarase a súa petición, que se arquivará sen máis trámite.

NOVENA.- RESOLUCIÓN

1.- A aprobación das subvencións, en función das solicitudes presentadas, será competencia da Comisión de Goberno. Esta resolución adoptarase en función dos informes técnicos da Concellería de Turismo.

DÉCIMA: FINANCIAMENTO

A porcentaxe de financiamento de cada actuación obxecto de subvención decidirase en proporción da baremación total obtida, segundo o apartado sexto desta convocatoria. En todo caso, a aportación municipal non poderá superar a contía de 3.005,06€ por proxecto.

DECIMO PRIMEIRA.- DESTINO DA SUBVENCION

1.- A Concellería de Turismo, polos medios que estime oportunos, efectuará o control do cumprimento do obxecto da subvención. Esixirá a súa correcta aplicación cando non se cumpran os obxectivos para os que foron concedidas as subvencións.

2.- No caso de incumprimento das condicións das subvencións e das obrigas dos beneficiarios, tramitarase o corresponde expediente de reintegro, segundo o previsto no artigo 181 do TRRL e concordantes.

DECIMO SEGUNDA.- PAGAMENTO DA SUBVENCION

1.- Para facer efectivo o importe da subvención terase que ter rematada a actividade ou investimento. 

O pagamento da subvención realizarase por transferencia bancaria unha vez realizados os requisitos da presente base.

2.- Unha vez realizado o proxecto/actividade e comunicada a concesión da subvención por parte da Concellería de Turismo, o beneficiario terá un prazo máximo de 10 días, contados a partir da comunicación do acordo e sempre antes do día 1 de novembro de 2003, para presentar no Rexistro Xeral do Concello a seguinte documentación, dirixida á Concellería de Turismo:

a) Solicitude de liquidación final das actividades desenvolvidas.

b) Facturas e recibos orixinais polo importe definitivo subvencionado engadindo fotocopia do resto das facturas e recibos pola diferencia ata a totalidade do gasto definitivo da actividade. As facturas deberán corresponderse cos conceptos presentados no presuposto. Non se poderán facturar conceptos distintos dos presupostados.

c) Non se admitirán facturas duplicadas ou compulsadas, nin aquelas que non reúnan as condicións esixidas polo artigo 3 do RD 2402/1985, polo que se regula o deber de expedir e entregar facturas que incumbe a empresarios e profesionais.

DECIMO TERCEIRA.- PUBLICIDADE

1.- En toda a publicidade que se realice das actividades dos establecementos figurará en lugar destacado o lema: Turismo de Vigo. Plan de Calidade Turística.

2.- Se no financiamento das actividades/investimentos interveñen outras entidades ou institucións, a prelación en orde de tamañós será proporcional á contía achegada por cada unha delas.

3.- En todo caso, os establecementos deberán  someter a conformidade da Concellería de Turismo calquera iniciativa publicitaria, xa que incide directamente na imaxe da cidade.

4.- No caso de que a subvención teña como destino a organización de actividades de dinamización, os organizadores deberán entregar o programa das actividades á Concellería de Turismo para a súa conformidade, cando menos, con 30 días de antelación ó comezo da actividade.

5.- NO caso de que o obxecto da subvención sexa a realización de obras mayores, deberá acompañarse o proxecto e memoria descriptiva correspondente, así como a licencia para a execución das mesmas.

DECIMO CUARTA.- OBRIGAS DOS BENEFICIARIOS.

1.- Acredita-lo cumprimento dos requisitos establecidos na presente convocatoria.

2.- Realiza-la actividade ou investimento e cumprir o obxecto da subvención.

3.- Asumi-las responsabilidades que se deriven da realización destas actividades.

4.- Dispor dos permisos e autorizacións preceptivos para o desenvolvemento das actividades.

5.- Aboa-las taxas e impostos, dereitos e gastos derivados das actividades para as que se solicita a subvención.

6.- Responder legalmente da veracidade dos datos expostos na solicitude.

7.- Comunicar calquera variación na programación ou no proxecto presentado orixinalmente.

8.- Someterse ó control e fiscalización das actividades/investimentos que realizará o Concello de Vigo.

9.- Os establecementos subvencionados dentro do Plan de Calidade Turística estarán debidamente identificados, mediante acreditación expedida pola Concellería de Turismo, que deberá ser exposta obrigatoriamente en lugar visible.

10.- Comunicar á Concellería calquera subvención obtida para o mesmo fin por outras administracións ou entes públicos.

DECIMO QUINTA.- CARACTERÍSTICAS.

As subvencións axustaranse ás seguintes características:

1- Non terán carácter contractual.

2- Non serán invocables como precedente.

3- Non seré esixible revisión, aumento ou renovación da subvención.

4- O prazo de presentación de solicitudes será anunciado na prensa local.

5- As bases da convocatoria estarán a disposición dos interesados/as no Rexistro Xeral do Concello, a partir da publicación do correspondente anuncio na prensa local.

Vigo, 24 de abril de 2003

A COORDINADORA DE TURISMO E COMERCIO,

Yolanda Aguiar Castro.

